
Հարգելի պարոն Աբրահամյան

Հայաստանի Հանրապետության կառավարությունը Հայաստանի Հանրապետության Ազգային ժողովի պատգամավորներ Էլինար Վարդանյանի և Վահան Բաբայանի` օրենսդրական նախաձեռնության կարգով ներկայացրած «Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (Պ-091-28.09.2012-ՊԻ-010/0) վերաբերյալ սկզբունքային առարկություններ չունի:
Oրենքի նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:


Հարգանքով`                       
ՏԻԳՐԱՆ ՍԱՐԳՍՅԱՆ









Եզրակացություն
<<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման վերաբերյալ

 	<<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի թե ընդունումը, թե չընդունումը ՀՀ պետական բյուջեի մուտքերի և ելքերի, ինչպես նաև բյուջետային քաղաքականության փոփոխության  չի հանգեցնում:

Հայաստանի Հանրապետության
կառավարության աշխատակազմի
ղեկավար պարոն Դ.Սարգսյանին


Հարգելի պարոն Սարգսյան

Ի կատարումն Հայաստանի Հանրապետության վարչապետի 01.10.2012թ. N 02/10.1/13886-12 հանձնարարականի 1-ին կետի, ներկայացվում է Հայաստանի Հանրապետության Ազգային Ժողովի պատգամավորներ Էլինար Վարդանյանի և Վահան Բաբայանի` օրենսդրական նախաձեռնության կարգով ներկայացված <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ Հայաստանի Հանրապետության ֆինանսների նախարարության կարծիքը և եզրակացությունը:
Առդիր` 2 թերթ:


Հարգանքով`						Ե.Զախարյան


Կատարողներ`
Ա.Մուսայան
Հ.Մարտիրոսյան 587615
Լ.Քոչարյան 546096


Եզրակացություն

<<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի առաջարկությունների վերաբերյալ 

Քննության առնելով Հայաստանի Հանրապետության Ազգային Ժողովի պատգամավորներ Էլինար Վարդանյանի և Վահան Բաբայանի կողմից օրենսդրական նախաձեռնության կարգով ներկայացված <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ ներկայացված առաջարկությունները, գտնում ենք, որ օրինագիծը ընդունելի է: 
Միաժամանակ հարցի առավել ընդգրկուն լուծման համար առաջարկում ենք <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի 11-րդ հոդվածի 4-րդ և 5-րդ մասերը ամբողջությամբ շարադրել հետևյալ խմբագրությամբ.
<<4. Իրավական կադաստրի տեղեկատվության կազմից փաստաթղթերի կրկնօրինակների, պատճենների (բացառության սույն հոդվածի 2-րդ մասով սահմանված տեղեկատվության) կամ գործարքների առանձին պայմանների վերաբերյալ տեղեկությունները քաղվածքների ձևով տրամադրվում են միայն`
1) գույքային իրավունքների, դրանց ձեռքբերման կամ գրանցման հիմքերի վերաբերյալ տեղեկությունները՝ իրավատերերին, գրանցված իրավունքի սուբյեկտներին, սույն հոդվածի 5-րդ մասով նախատեսված մարմիններին կամ անձանց:
2) գործարքների կամ դրանց առանձին պայմանների վերաբերյալ տեղեկությունները՝ այդ գործարքների կողմերին, սույն հոդվածի 5-րդ մասով նախատեսված մարմիններին կամ անձանց:
5. Սույն հոդավծի 4-րդ մասի 1-ին ենթակետով նախատեսված տեղեկություններն այլ անձանց կարող են տրամադրվել այդ իրավունքների իրավատերերի կամ գրանցված իրավունքի սուբյեկտների համաձայնությամբ, այդ թվում` հասարակ գրավոր ձևով տրված համաձայնությամբ իսկ 4-րդ մասի 2-րդ ենթակետով նախատեսված տեղեկությունները գործարքի կողմերի համաձայնությամբ, այդ թվում` հասարակ գրավոր ձևով տրված համաձայնությամբ: Սույն մասով նախատեսված տեղեկությունները առանց համապատասխան համաձայնության տրամադրվում են դատարաններին, քրեական հետապնդում իրականացնող մարմիններին, ինչպես նաև` Հայաստանի Հանրապետության օրենսդրությամբ նախատեսված դեպքերում՝ պետական կառավարման կամ տեղական ինքնակառավարման մարմիններին, փատաբաններին` իրավաբանական օգնություն ցույց տալու համար, նոտարներին և Հայաստանի Հանրապետության կենտրոնական բանկին, որոնց կողմից այդ տեղեկությունների հրապարակման կամ դրանց գաղտնիության պահպանման հետ կապված հարաբերությունները կարգավորվում են օրենքով և համապատասխան մարմինների կամ անձերի գործառույթները կարգավորող այլ իրավական ակտերով:>>:
<<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
Հայտնում ենք նաև, որ Հայաստանի Հանրապետության ֆինանսների նախարարությունը նախագծի վերաբերյալ առաջարկություններ չունի, իսկ Հայաստանի Հանրապետության արդարադատության նախարարության կողմից կարծիք չի ներկայացվել:

Հայաստանի Հանրապետության անշարժ գույքի 
կադաստրի պետական կոմիտեի նախագահ 
պարոն ԵՐՎԱՆԴ ԶԱԽԱՐՅԱՆԻՆ

Հարգելի պարոն Զախարյան.

Ի կատարումն Հայաստանի Հանրապետության վարչապետի 02.10.2012թ.            N 02/10.1/13886-12 հանձնարարականի հայտնում ենք, որ <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ առաջարկություններ չունենք: 
Միաժամանակ կից ներկայացնում ենք նշված նախագծի բյուջետային բնագավառում կարգավորման ազդեցության գնահատման եզրակացությունը:

Հարգանքով`						ՎԱՉԵ ԳԱԲՐԻԵԼՅԱՆ

Կատ` Ն. Ամատունի
Իրավական ակտերի բաժին
Հեռ. 595102


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.       ՀՀ անշարժ գույքի կադաստրի պետական կոմիտեի նախագահ
              պարոն Երվանդ Զախարյանին (հավաք)
    ՀՀ ֆինանսների նախարար 
         պարոն Վաչե Գաբրիելյանին 
    ՀՀ արդարադատության նախարար
         պարոն Հրայր Թովմասյանին
-----------------------------------------------------------------------------------------     
       ՀՀ վարչապետի հանձնարարությամբ` խնդրում եմ քննության առնել և ներկայացնել եզրակացություն, նշելով կառավարության որոշման կամ այլ իրավական ակտի ընդունման անհրաժեշտության դեպքում դրանց ընդունման նախատեսվող ժամկետները:         Ժամկետ` 5 օր:

2.   ՀՀ անշարժ գույքի կադաստրի պետական կոմիտեի նախագահ
                 պարոն Երվանդ Զախարյանին (հավաք)   
      ՀՀ ֆինանսների նախարար 
           պարոն Վաչե Գաբրիելյանին 
      ՀՀ էկոնոմիկայի նախարար
           պարոն Տիգրան Դավթյանին 
      ՀՀ առողջապահության նախարար
           պարոն Դերենիկ Դումանյանին
      ՀՀ արդարադատության նախարար
           պարոն Հրայր Թովմասյանին 
      ՀՀ աշխատանքի և սոցիալական հարցերի նախարար
           պարոն Արտեմ Ասատրյանին
      ՀՀ բնապահպանության նախարար
           պարոն Արամ Հարությունյանին 
--------------------------------------------------------------
     ՀՀ վարչապետի հանձնարարությամբ` խնդրում եմ քննության առնել և տալ ՀՀ օրենքի նախագծի կարգավորման ազդեցության գնահատականը։ Ժամկետ` 10 օր:
     
3.  Տիկին Ամալյա Ենգոյանին
     տիկին Լիանա Հունանյանին
    պարոն Արթուր Սարգսյանին
   -------------------------------------------
  Խնդրում եմ ամփոփել եզրակացությունները և պատրաստել պատասխանի նախագիծ: 
         Ժամկետ` 3 օր:
Դավիթ Սարգսյան
.......-ը .................-ի, 2012 թ.		հ/հ..........................
Կատարող. Պետրոս Քացախյան
Հեռ. 515731

ՆԱԽԱԳԻԾ
Պ-091-28.09.2012-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1.  «Գույքի նկատմամբ իրավունքների պետական գրանցման մասին» Հայաստանի Հանրապետության 1999թ. ապրիլի 14-ի ՀՕ-295 օրենքի 11-րդ հոդվածի 5-րդ մասում  «դատարաններին, քրեական հետապնդում իրականացնող մարմիններին» բառերից հետո լրացնել նաեւ «փաստաբաններին` իրավաբանական օգնություն ցույց տալու համար» բառը: 
Հոդված 2.  Սույն օրենքն ուժի մեջ  է մտնում պաշտոնական հրապարակման օրվան հաջորդող տասներորդ օրը:  
ՀԻՄՆԱՎՈՐՈՒՄ 
«Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի 
«Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունման անհրաժեշտությունը պայմանավորված է այն հանգամանքով, որ ՀՀ Փաստաբանական պալատի փաստաբանները զրկված են ստանալու իրենց վստահորդների շահերի պաշտպանությունն ապահովելու նպատակով համապատասխան տեղեկություններ գույքային իրավունքների, դրանց ձեռքբերման կամ գրանցման հիմքերի վերաբերյալ, ինչը փաստաբանական գործունեություն իրականացնելիս անհարկի  խոչընդոտներ եւ բարդություններ է առաջացնում: 
Համաձայն «Փաստաբանության մասին» ՀՀ օրենքի 5-րդ հոդվածի՝ «Փաստաբանական գործունեությունն իրավապաշտպան գործունեության տեսակ է, որն իրականացնում է փաստաբանը եւ ուղղված է իրավաբանական օգնություն ստացող անձի իրավունքների, ազատությունների եւ շահերի իրականացմանն ու պաշտպանությանը՝ օրենքով չարգելված բոլոր միջոցներով եւ եղանակներով»: 
Նույն օրենքի 18-րդ հոդվածի 3-րդ կետի համաձայն՝  «փաստաբանը իրավունք ունի՝ դիմելու պետական, տեղական ինքնակառավարման մարմիններին, անհատ ձեռնարկատերերին եւ իրավաբանական անձանց (այսուհետ` տնտեսավարող սուբյեկտներ)` իրավաբանական օգնություն ցույց տալու համար անհրաժեշտ փաստաթղթեր (տեղեկություններ) ստանալու պահանջով: Պետական եւ տեղական ինքնակառավարման մարմինները պարտավոր են տասնօրյա ժամկետում փաստաբանին տրամադրել պահանջվող փաստաթղթերը (տեղեկությունները) կամ դրանց պատճենները, բացառությամբ, երբ այդ մարմինների գործունեությունը կարգավորող օրենքներով այլ բան է նախատեսված, կամ պահանջվող փաստաթղթերը (տեղեկությունները) օրենքով պահպանվող գաղտնիք են պարունակում: Փաստաթղթերի (տեղեկությունների) տրամադրման մերժումը պետք է տրվի գրավոր եւ պատճառաբանված: Սույն կետում նշված դեպքում փաստաբանից կարող է գանձվել փաստաթղթերի (տեղեկությունների) կամ դրանց պատճենների տրամադրման համար վճար, որը չի կարող գերազանցել դրա պատրաստման ծախսերը, եթե օրենսդրությամբ վճարման այլ չափ նախատեսված չէ»: 
Համաձայն «Տեղեկատվության ազատության մասին» ՀՀ օրենքի 9-րդ հոդված 7-րդ մասի՝ «յուրաքանչյուր անձ իրավունք ունի ծանոթանալու իր փնտրած տեղեկությանը եւ (կամ) դա ստանալու նպատակով օրենքով սահմանված կարգով հարցմամբ դիմելու տեղեկատվություն տնօրինողին եւ ստանալու այդ տեղեկությունը»: 
«Գույքի նկատմամբ իրավունքների պետական գրանցման մասին» Հայաստանի  Հանրապետության օրենքի 32-րդ հոդվածի 4-րդ մասի համաձայն՝ «գրանցումն իրականացնող լիազոր մարմինը մերժում է տեղեկատվության տրամադրումը միայն այն դեպքերում, եթե՝ 
1) տեղեկատվությունը պարունակում է օրենքով սահմանված կարգով պետական, ծառայողական գաղտնիք համարվող տեղեկություն, 
2) տեղեկատվությունը պարունակում է սույն օրենքի 11-րդ հոդվածի հիմքերով եւ կարգով սահմանափակված մատչելիությամբ տեղեկություն»: 
Նույն օրենքի 11-րդ հոդվածի 4-րդ մասի 1-ին կետը սահմանում է. « իրավական կադաստրի տեղեկատվության կազմից սույն հոդվածի 3-րդ մասում չնշված այլ տեղեկությունները կարող են (այդ թվում` փաստաթղթերի պատճենների կամ քաղվածքների ձեւով) տրամադրվել գույքային իրավունքների, դրանց ձեռքբերման կամ գրանցման հիմքերի վերաբերյալ տեղեկությունները՝ այդ իրավունքների իրավատերերին, գրանցված իրավունքի սուբյեկտներին, սույն հոդվածի 5-րդ մասով նախատեսված մարմիններին»: Իր հերթին, օրենքի նույն հոդվածի 5-րդ մասը սահմանում է.  «սույն հոդվածով նախատեսված տեղեկություններն առանց համապատասխան համաձայնության կարող են տրամադրվել դատարաններին, քրեական հետապնդում իրականացնող մարմիններին, ինչպես նաեւ` Հայաստանի Հանրապետության օրենսդրությամբ նախատեսված դեպքերում՝ պետական կառավարման կամ տեղական ինքնակառավարման մարմիններին, որոնց կողմից այդ տեղեկությունների հրապարակման կամ դրանց գաղտնիության պահպանման հետ կապված հարաբերությունները կարգավորվում են օրենքով եւ համապատասխան մարմինների գործառույթները կարգավորող այլ իրավական ակտերով»: 
Այսպիսով, օրենքի նախագծի 1-ին հոդվածը միտված է լրացնելու այս բացը: 
Հարկ ենք համարում նաեւ նշել, որ դատական պրակտիկայում դատարանների վճիռներով լիազոր մարմնի կողմից վերոնշյալ տեղեկատվության տրամադրման վերաբերյալ մերժման գրությունները բազմիցս ճանաչվել է անվավեր, եւ բավարարվել են հայցվոր կողմի պահանջները: 


	 Հոդված 11. 
	Անշարժ գույքի պետական միասնական կադաստրի տեղեկատվության մատչելիությունը 


 
1. Անշարժ գույքի պետական միասնական կադաստրի տեղեկատվության ազատությունը սահմանափակվում է պետական, ծառայողական կամ օրենքով պահպանվող այլ գաղտնիք պարունակող տեղեկությունների սահմանափակ մատչելիությամբ: 
2. Անշարժ գույքի պետական միասնական կադաստրի՝ պետական կամ ծառայողական գաղտնիք պարունակող տեղեկությունները տրամադրվում են «Պետական և ծառայողական գաղտնիքի մասին» Հայաստանի Հանրապետության օրենքով սահմանված դեպքերում և կարգով:
Պետական քարտեզագրագեոդեզիական ֆոնդի տեղեկատվության մաս կազմող՝ անշարժ գույքի պետական միասնական կադաստրի տեղեկությունները տրամադրվում են Հայաստանի Հանրապետության կառավարության սահմանած կարգով:
3. Պետական գրանցման գործառույթի իրականացման արդյունքում գրանցում իրականացնող մարմնի կողմից ստեղծված, հավաքագրված, այդ թվում նաև` գրանցման համար ներկայացված, ինչպես նաև անշարժ գույքի գույքագրման փաստաթղթերում առկա տեղեկատվությունից` անկախ դրա նյութական կրիչի (այսուհետ` իրավական կադաստրի տեղեկատվություն), ֆիզիկական անձանց անձնական և ընտանեկան, ինչպես նաև իրավաբանական անձանց առևտրային գաղտնիք չեն համարվում հետևյալ տեղեկությունները`
1) գույքի նկատմամբ իրավունքների և սահմանափակումների պետական գրանցման միասնական մատյանում գրառված տեղեկությունները.
2) հողամասի և շինությունների կադաստրային արժեքի (զուտ եկամտի) հաշվարկման համար հիմք հանդիսացող տեքստային և թվային տվյալները.
3) օրենքով հանրամատչելի բնույթ ունեցող այլ տեղեկությունները:
4. Իրավական կադաստրի տեղեկատվության կազմից սույն հոդվածի 3-րդ մասում չնշված այլ տեղեկությունները կարող են (այդ թվում` փաստաթղթերի պատճենների կամ քաղվածքների ձևով) տրամադրվել`
1) գույքային իրավունքների, դրանց ձեռքբերման կամ գրանցման հիմքերի վերաբերյալ տեղեկությունները՝ այդ իրավունքների իրավատերերին, գրանցված իրավունքի սուբյեկտներին, սույն հոդվածի 5-րդ մասով նախատեսված մարմիններին:
Սույն տեղեկություններն այլ անձանց կարող են տրամադրվել իրավատերերի կամ գրանցված իրավունքի սուբյեկտների համաձայնությամբ.
2) գործարքների կամ դրանց առանձին պայմանների վերաբերյալ տեղեկությունները՝ այդ գործարքների կողմերին, սույն հոդվածի 5-րդ մասով նախատեսված մարմիններին:
Սույն տեղեկություններն այլ անձանց կարող են տրամադրվել գործարքի կողմերի համաձայնությամբ:
5. Սույն հոդվածով նախատեսված տեղեկություններն առանց համապատասխան համաձայնության կարող են տրամադրվել դատարաններին, քրեական հետապնդում իրականացնող մարմիններին, «փաստաբաններին` իրավաբանական օգնություն ցույց տալու համար» ինչպես նաև` Հայաստանի Հանրապետության օրենսդրությամբ նախատեսված դեպքերում՝ պետական կառավարման կամ տեղական ինքնակառավարման մարմիններին, որոնց կողմից այդ տեղեկությունների հրապարակման կամ դրանց գաղտնիության պահպանման հետ կապված հարաբերությունները կարգավորվում են օրենքով և համապատասխան մարմինների գործառույթները կարգավորող այլ իրավական ակտերով:

